
	ՀԻՄՆԱՎՈՐՈՒՄ
««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի  N 2060-Ն որոշման մեջ փոփոխություններ և լրացումներ կատարելու և հակահեղեղային անհետաձգելի միջոցառումների ցանկը հաստատելու մասին» Հայաստանի Հանրապետության կառավարության որոշման նախագծի ընդունման անհրաժեշտության


	
	     1.Անհրաժեշտությունը

	
	Որոշման ընդունումը պայմանավորված է ՀՀ Լոռու մարզում 2024 թվականի մայիսի 25-26-ին տեղացած հորդառատ անձրևներով պայմանավորված Դեբեդ, Փամբակ, Ձորագետ, Շնող և Տաշիր գետերի խնդրահարույց հատվածների մաքրման անհրաժեշտությամբ։ 

	
	          2.Ընթացիկ իրավիճակը և խնդիրները

Հարավկովկասյան երկաթուղու ՀՀ Լոռու մարզի Ալավերդի-Ախթալա հատվածում 2024 թվականին հեղեղումներից առաջացած փլուզումները վերացնելու նպատակով 2025 թվականի մարտի 10-ին ՀՀ ՏԿԵՆ ջրային կոմիտեի, ջրային համակարգերի օգտագործման և պահպանության տեխնիկական հանձնաժողովի, «Մելիորացիա» ՓԲԸ-ի, ՀՀ Լոռու մարզպետի աշխատակազմի, «Լոռի» ՋՕԸ-ի համապատասխան ներկայացուցիչները տեղում իրականացրել են գետերի հուների ակնադիտական ուսումնասիրություն: Ուումնասիրությունից պարզվել է, որ անհրաժեշտ է իրականացնել գետի հունի մաքրման և ափերի ամրացման աշխատանքներ՝ հստակեցվել են գետի հունի մաքրման և ափերի ամրացման աշխատանքների առաջնահերթ իրականացվող հատվածները և գնահատվել են աշխատանքների մոտավոր ծավալները։ Նշված աշխատանքների վերաբերյալ Ջրային համակարգերի օգտագործման և պահպանության տեխնիկական հանձնաժողովը ներկայացրել է մանրամասն տեղեկատվություն (կցվում է): Կցվում է նաև «Հարավկովկասյան երկաթուղի» ՓԲԸ-ի գրությունը։
Հակահեղեղային կարիքների գնահատման մոտավոր ֆինանսական գնահատականի վերաբերյալ ներկայացվում են ներքոնշյալ պարզաբանումները և մոտավոր հաշվարկները.
1. Վահագնաձոր համայնք, Փամբակ գետի հունում առաջացած կղզյակը խանգարում է գետի ազատ հոսքին: Անհրաժեշտ է իրականացնել  Վահագնաձորի կամրջից ներքև Փամբակ գետի հունի մաքրում 15.0մ լայնությամբ, մոտ 1.5մ խորությամբ, 100մ երկարությամբ, գետի կենտրոնում աճած ծառերի կտրում արմատախիլ անելով:
Նախատեսվող աշխատանքների ընդհանուր ծավալը կկազմի շուրջ 2000մ3, միավոր գինը (1 մ3-ի համար) կկազմի միջինը 1000 դրամ: 
2000մ3x1000դրամ=2,000,000 ՀՀ դրամ 

1.1 Հրատապ մաքրման աշխատանքներ
Վահագնաձորի վերջնամասում Փամբակ գետը կիսվել և հոսում է երկու մասով, սպառնում է Մ-6 մայրուղուն և ցանքատարածքներին, միջանկյալ հատվածում կղզյակ է առաջացել կոպճա-ճալաքարային գրունտից և խոշոր քարերից՝ 25-30մ լայնությամբ, մոտ 1.5մ խորությամբ, 350մ երկարությամբ: Հանված գրունտը անհրաժեշտ տեղափոխել գետի ձախ ափ Մ-6 մայրուղու կողմում կատարել կողլիցք:
Նախատեսվող աշխատանքների ընդհանուր ծավալը կկազմի շուրջ 35000մ3, միավոր գինը (1 մ3-ի համար) կկազմի միջինը 1200 դրամ: 
35000մ3x1200դրամ=42,000,000 ՀՀ դրամ 

Ընդհանուր արժեքը կկազմի 2,000,000 + 42,000,000 ՀՀ դրամ= շուրջ 44.000 մլն․ դրամ:

2. Հրատապ մաքրման աշխատանքներ
Քոբայրի հատված, Դեբեդ գետի մաքրում 30.0մ լայնությամբ, 2.0-2.5մ խորությամբ, մոտ 260մ երկարությամբ խոշոր քարերից և ուղղորդում դեպի ափերը: Սպառնում է երկաթուղային գծերին և ցանքատարածքներին:
Նախատեսվող աշխատանքների ընդհանուր ծավալը կկազմի շուրջ 35000մ3, միավոր գինը (1 մ3-ի համար) կկազմի միջինը 1400 դրամ:
35000մ3x1400դրամ=49,000,000 ՀՀ դրամ 
Ընդհանուր արժեքը կկազմի 49.0 մլն ՀՀ դրամ 

3. Հրատապ մաքրման աշխատանքներ
3.1 Սանահին կայարանի վերևի հատված /Կամչատկա/ Դեբեդ գետի կենտրոնական մասում կղզյակ է առաջացել կոպճա-ճալաքարային գրունտից և խոշոր քարերից՝ 20մ լայնությամբ, մոտ 1.5-2,0մ խորությամբ, 350մ երկարությամբ: Հանված գրունտը անհրաժեշտ է տեղափոխել դեպի ափեր, անելով կողալիցք: Սպառնում է ցանքատարածքներին:
Նախատեսվող աշխատանքների ընդհանուր ծավալը կկազմի շուրջ 22000մ3, միավոր գինը (1 մ3-ի համար) կկազմի միջինը 1200 դրամ: 
22000մ3x1200դրամ=26,400,000 ՀՀ դրամ 

3.2  Սանահին կայարանի մուտքի սկզբնամաս, Դեբեդ գետ, Սանահին կայարանի մուտքի սկզբնամասում գետի ձախ ափին 50մ երկարությամբ, 15մ լայնությամբ, մոտ 1,0-1.5մ տրամագծի խոշոր քարեր են, որոնք խանգարում են գետի ազատ հոսքին: Անհրաժեշտ է գետի հունից հանել խոշոր քարերը և տեղադրել նույն ափին, ստեղծելով ափապաշտպան կառույց: Այս հատվածից 50մ վերև հոսանքի ուղղությամբ աջ ափին կուտակված կոպճա-ճալաքարային գրունտը պետք է մաքրել և տեղափոխել ձախ ափ կողլիցքով: Սպառնում է երկաթուղային գծերին և բնակֆոնդին:
Նախատեսվող աշխատանքների ընդհանուր ծավալը կկազմի շուրջ 1500մ3, միավոր գինը (1 մ3-ի համար) կկազմի միջինը 1300 դրամ:
1500մ3x1300դրամ=1,950,000 ՀՀ դրամ 
 
3.3  Սանահին կայարանի վերջնամաս, երկաթգծի թունելի ստորին հատված, Դեբեդ գետի կենտրոնական մասում կղզյակ է առաջացել կոպճա-ճալաքարային գրունտից և խոշոր քարերից՝ 20մ լայնությամբ, մոտ 1.5-2,0մ խորությամբ, 40մ երկարությամբ: Հանված գրունտը անհրաժեշտ տեղափոխել դեպի ձախ ափ, անելով կողլիցք: Սպառնում է երկաթուղային  գծերին:
Նախատեսվող աշխատանքների ընդհանուր ծավալը կկազմի շուրջ 23000մ3, միավոր գինը (1 մ3-ի համար) կկազմի միջինը 1200 դրամ:
23000մ3x1200դրամ=27,600,000 ՀՀ դրամ 
 
Ընդհանուր արժեքը կկազմի 26,400,000+1,950,000 ՀՀ դրամ+27,600,000 ՀՀ դրամ = շուրջ 55.950 մլն դրամ:

4. ք. Ալավերդի, Բաղրամյան թաղամաս, Դեբեդ գետը կիսվել և հոսում է երկու մասով, միջանկյալ հատվածում կղզյակ է առաջացել կոպճա-ճալաքարային գրունտից և խոշոր քարերից՝ 50-60մ լայնությամբ, 2,0-2.5մ խորությամբ, մոտ 350մ երկարությամբ: Սպառնում է երկաթուղային գծերին և բնակֆոնդին, թաղամասում կառուցված սեփական տները հայտնվել են գետի հունում:
Նախատեսվող աշխատանքների ընդհանուր ծավալը կկազմի շուրջ 18000մ3, միավոր գինը (1 մ3-ի համար) կկազմի միջինը 1400 դրամ: 
18000մ3x1400դրամ=25,200,000 ՀՀ դրամ 
 
4.1. ք. Ալավերդի,  Կացոց թաղամաս, Դեբեդ գետը փոխել է հունը, նախկին հունում հայտնվել են խոշոր քարեր և կոպճային գրունտ, հաստաբուն ծառեր:
Նախատեսվող աշխատանքների ընդհանուր ծավալը կկազմի շուրջ 800մ3, միավոր գինը (1 մ3-ի համար) կկազմի միջինը 1000 դրամ: 
800մ3x1000դրամ=800,000 ՀՀ դրամ 
Ընդհանուր արժեքը կկազմի 25,200,000+800,000 ՀՀ դրամ = շուրջ 26.000 մլն դրամ:

5. Շնող համայնք, Դեբեդ գետ, չհասած Շնող գետի ձախ ափին 80մ երկարությամբ հատված, 15մ լայնությամբ, 1,5մ խորությամբ՝ քարեր, կոպճային գրունտ:
Նախատեսվող աշխատանքների ընդհանուր ծավալը կկազմի շուրջ 2000մ3, միավոր գինը (1 մ3-ի համար) կկազմի միջինը 1000 դրամ: 
2000մ3x1000դրամ=2,000,000 ՀՀ դրամ 


5.1. Հրատապ մաքրման աշխատանքներ
Շնող համայնք, Շնող գետ, Դեբեդ գետի Շնող վտակը իր գետաբերանից սկսած շուրջ 800 մ վերև ընկած տեղամասում ընթանում է լիցքերի վրա կառուցված Շնող տանող ճանապարհի եզրով։ Ապառնում է Թեղուտ և Շնող բնակավայրերի բնակֆոնդին և հարակից տնամերձ հողամասերին։
Նախատեսվող աշխատանքների ընդհանուր ծավալը կկազմի շուրջ 8000մ3, միավոր գինը (1 մ3-ի համար) կկազմի միջինը 680 դրամ: 
8000մ3x680դրամ=5,440,000 ՀՀ դրամ 

Ընդհանուր արժեքը կկազմի 2,000,000+5,440,000 ՀՀ դրամ = շուրջ 7.440 մլն դրամ:

6. Հրատապ մաքրման աշխատանքներ
Ճոճկան համայնք, Դեբեդ գետ, Ճոճկան-1 պոմպակայանի մղման խողովակաշարից վերև գետի ձախ ափին 10մ լայնությամբ, 70մ երկարությամբ , 1,0մ խորությամբ կոպճա-ճալաքարային գրունտի մաքրում կողլիցքով: Սպառնում է պոմպակայանի մղման խողովակաշարին և տնամերձ հողամասերին:
Նախատեսվող աշխատանքների ընդհանուր ծավալը կկազմի շուրջ 1000մ3, միավոր գինը (1 մ3-ի համար) կկազմի միջինը 680 դրամ: 
1000մ3x680դրամ=680,000 ՀՀ դրամ 

7. Հրատապ մաքրման աշխատանքներ
Արևածագ համայնք, գետ Ձորագետ, Արևածագի Ձոր կոչվող տարածքում /հանգստյան գոտի/ Ձորագետի հունի մեջ առաջացել են կղզյակներ։ Մաքրված 1000մ3 տիղմը և աղբը տեղափոխվում է 6կմ հեռավորության վրա գտնվող աղբավայր: Մյուս 1000մ3 հանված գրունտը արվում է կողլիցք ափերին:
Նախատեսվող աշխատանքների ընդհանուր ծավալը կկազմի շուրջ 1500մ3, միավոր գինը (1 մ3-ի համար) կկազմի միջինը 680 դրամ: 
Տեղափոխվող աշխատանքների ընդհանուր ծավալը կկազմի շուրջ 3500մ3 տարածքի վրա շուրջ 7350 տոննայի աշխատանքներ, միավոր գինը (1 տոննայի համար) կկազմի մոտավորապես 2000 դրամ: 

1500մ3x680դրամ=1,020,000 ՀՀ դրամ /կողլիցք/,
7350տx2000դրամ=14,700,000 ՀՀ դրամ /աղբի տեղափոխում/,
Ընդհանուր արժեքը կկազմի 1,020,000+14,700,000 ՀՀ դրամ = շուրջ 15.720 մլն դրամ:

8. Հրատապ մաքրման աշխատանքներ
ք. Տաշիր, Տաշիր գետի հունը 6կմ երկարությամբ, 12մ լայնությամբ և մոտ 1.5մ խորությամբ լցված է տիղմով, տարբեր տիպի նստվածքներով: Գետի հունը աշխատում է 1/3 կտրվածքի չափով, երկար տարիներ չի մաքրվել: Տաշիր գետ թափվող սելավատարի 400մ հատված 5մ լայնությամբ և մոտ 1.0մ խորությամբ նույնպես լցված է տիղմով: Սելավատարից և Տաշիր գետի հունի 3,0կմ հատվածից հանված տիղմը և աղբը տեղափոխվում է 6կմ հեռավորության վրա գտնվող աղբավայր: Տաշիր գետի հունի մյուս 3,0կմ հատվածից հանված գրունտը արվում է կողլիցք ափերին: Սպառնում է բնակֆոնդին, տնամերձ հողամասերին:
Նախատեսվող աշխատանքների ընդհանուր ծավալը կկազմի շուրջ 17000մ3,  միավոր գինը (1 մ3-ի համար) կկազմի միջինը 1000 դրամ: 
Տեղափոխվող աշխատանքների ընդհանուր ծավալը կկազմի շուրջ 15000մ3 տարածքի վրա շուրջ 31500 տոննայի աշխատանքներ, միավոր գինը (1 տոննայի համար) կկազմի մոտավորապես 2000 դրամ: 
17000մ3x1000դրամ=17,000,000 ՀՀ դրամ /կողլիցք/
31500տx2000դրամ=63,000,000 ՀՀ դրամ /աղբի տեղափոխում/
Ընդհանուր արժեքը կկազմի 17,000,000+63,000,000 ՀՀ դրամ = շուրջ 80.000 մլն դրամ:

Վերոնշյալ հաշվարկներով նախատեսվող աշխատանքների ընդհանուր արժեքը կկազմի՝ 44.0+49.0+55.95+26.0+7.44+0.68+15.72+80.0= շուրջ 278.79 մլն դրամ, տեխնիկական հսկողության համար կպահանջվի 2,0 մլն դրամ, ընդամենը՝ 280,790 մլն դրամ:
       
Ներկայացվող հաշվարկներում միավոր արժեքների հաշվարկի մեջ ներառված են նաև՝
· խիտ թփուտներից տարածքի մաքրման աշխատանքները․
·  մոտեցնող ճանապարհների պրոֆիլավորման, կառուցման, հարթեցման աշխատանքները, 
· կտրած և արմատահանված թփուտների հավաքման, տեղափոխման աշխատանքները,


	
	Որոշման նախագծով առաջարկվում է «Մելիորացիա» փակ բաժնետիրական ընկերության հետ կնքել Դեբեդ, Փամբակ, Ձորագետ, և Տաշիր գետերի խնդրահարույց հատվածների մաքրման աշխատանքների իրականացման պայմանագիր և աշխատանքների իրականացման արդյունքում վճարումները կատարել փաստացի կատարված ծավալային աշխատանքների հիման վրա։ Միաժամանակ առաջարկվում է գնման գործընթացները «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետի հիման վրա կազմակերպվելու դեպքում ամբողջությամբ կամ մասնակի չկիրառել Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված՝ գնումների գործընթացի կազմակերպման կարգի 71-րդ կետի 1-ին ենթակետի «զ» պարբերության պահանջները։
Մարդկային զոհերի, մարդու առողջությանն ու շրջակա միջավայրին զգալի վնասի, խոշոր նյութական կորուստների և մարդու կենսագործունեության բնականոն պայմանների խախտման հանգեցնող կամ նման իրավիճակներ առաջանալու վտանգի դեպքում հրատապ համարվող կարիքների բավարարման շրջանակում շինարարական աշխատանքների գնման գործընթացը Հայաստանի Հանրապետության կառավարության որոշմամբ կարող է իրականացվել առանց սահմանված կարգով հաստատված և փորձաքննություն անցած նախագծային փաստաթղթերի։
2025 թվականի ապրիլի 1-ին կայացած ֆինանսատնտեսական նախարարական կոմիտեի նիստի NԿԱ/97-2025 արձանագրության 18-րդ կետի մասով՝՝ շրջակա միջավայրի նախարարության կողմից մշակված «Ջրային ռեսուրսի հունը կենցաղային աղբից, ջրաբերուկներից և բնական հոսքը խոչընդոտող այլ օբյեկտներից մաքրման կարգը սահմանելու մասին» Կառավարության որոշման նախագիծն աշխատանքային կարգով քննարկվել է ՀՀ ՏԿԵՆ մասնագետների հետ։
Միաժամանակ, ՀՀ կառավարության  2017 թվականի փետրվարի 23-ի N183-Ա որոշմամբ ՀՀ ջրային օրենսգրքով նախատեսված գետերի ջրերի վնասակար ներգործության կանխման և վերացման միջոցառումների կազմակերպման ու իրականացման պետական կառավարման լիազոր մարմին է ճանաչվել ՏԿԵՆ ջրային կոմիտեն:


	
	3. Տվյալ բնագավառում իրականացվող քաղաքականությունը
        
Սույն որոշման նախագծով պահանջվող գումարն առաջարկվում է վերաբաշխել ՀՀ 2025 թվականի պետական բյուջեի « 1004 Ոռոգման համակարգի առողջացում» ծրագրի «31012 Գետերի և հեղեղատարների տեղամասերի ամրացման և մաքրման աշխատանքներ» միջոցառման մասով հատկացված գումարից։


	
	4.Կարգավորման նպատակը և բնույթը
Դեբեդ, Փամբակ, Ձորագետ, Շնող և Տաշիր գետերի խնդրահարույց հատվածների մաքրում։ 

	
	5. Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է Ջրային կոմիտեի կողմից:

	
	6.Ակնկալվող արդյունքը
Դեբեդ, Փամբակ, Ձորագետ, Շնող և Տաշիր գետերի խնդրահարույց հատվածների մաքրում։


	
	  7. Տեղեկատվություն

««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի  N 2060-Ն որոշման մեջ փոփոխություններ և լրացումներ կատարելու և հակահեղեղային անհետաձգելի միջոցառումների ցանկը հաստատելու մասին»  ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
[bookmark: _GoBack]      ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի  N 2060-Ն որոշման մեջ փոփոխություններ և լրացումներ կատարելու և հակահեղեղային անհետաձգելի միջոցառումների ցանկը հաստատելու մասին»   ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
  8. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
ՀՀ կառավարության 18.11.2021թ. N 1902-Լ որոշման ՏԿԵՆ բաժնի 86.1 միջոցառում։ 



